
IMIYALELO NENGCACISO   
 
1. Eli phepha lemibuzo linamaCANDELO AMANE angala:   
 
 ICANDELO A: 

ICANDELO B: 
ICANDELO C: 
ICANDELO D: 

Uvavanyo lokuqonda (30) 
Isishwankathelo (10) 
Ulwimi (60) 
Uncwadi (20) 

  

 
2. 
 
3. 
 
4. 
 
5. 
 
6. 
 
 
7. 
 
8. 
 
9. 

Funda YONKE imiyalelo ngononophelo. 
 
Phendula YONKE imibuzo.  
 

Bhala iCandelo NGALINYE kwiphepha ELITSHA. 
 
Krwela umgca ekupheleni kweCandelo ngalinye.  
 
Bhala iimpendulo zakho ngokuchanekileyo ngokwendlela yokunombola 
esetyenzisiweyo kwiphepha lemibuzo.  
 
Shiya umgca emva kwempendulo nganye.  
 
Bhala ngokucocekileyo nangokucacileyo.  
 
Qwalasela upelo nolwakhiwo lwezivakalisi. 

ICANDELO A:  UVAVANYO LOKUQONDA 
 
UMBUZO 1 

  

 
ISICATSHULWA A   
 
1.1 Funda esi sicatshulwa ngononophelo uze uphendule imibuzo elandelayo.    
 

Uphethe irekhodi yokuba lufaf' olumadolo 
(yindoda ende kakhulu)! 

 
UMHLATHI 1  
 
UBao Xishun yeyona ndoda inde ehlabathini. UBao 
uneminyaka engama-55 kwaye ubude bakhe buyi-
2.36m. Uyakwazi ukutshintsha iglowubhu yombane 
engakhwelanga situlweni. Ibhedi yale ndoda iphantse 
yaziimitha ezintathu kwaye impahla eyinxibayo 
iyithungelwa bucala. Isuti eyanxitywa yile ndoda 
kumsitho weGuinness Book of Records yathungwa 
ngelaphu eliziimitha ezili-10!  
 
UMHLATHI  2                                                      UBao utshintsha iglowubhu 
 
'Ekuqaleni ndandinqwenela ukufana nabanye abantu, kodwa ngoku 
ndiyazithanda ngoku ndingaka,' utshilo. Uthi wakhula njengabanye abantu de 
waneminyaka eli-16. Emva koko wakhula ngokukhawuleza waba mde 
kakhulu. Abanye abantu bakhula babe bade ngenxa yokugula kodwa ubude 
bukaBao Xishun 'bobendalo' ngokoluvo lwabaphandi beGuinness World 
Records. 
 
UMHLATHI  3 
 
Utata kaBao yamkhathaza into yokubona unyana wakhe ekhula 
ngokukhawuleza waza wamsa kwagqirha. Eselapho wabonwa ngumqeqeshi 
weqela lebasketball wacelwa ukuba adlalele elo qela ngenxa yobude. UBao 
wakonwabela ukudlalela elo qela, kodwa waqala ukuba nengxaki yemilenze. 
Emva kweminyaka emithathu wayeka ukudlala ibasketball wabuyela kubazali 
bakhe. 
 
UMHLATHI  4 
 
UBao wakhetha ukuzihlalela kuba wayengafumani mfazi. Wakhathazeka 
kakhulu emva kokusweleka kukamama wakhe eneminyaka engama-40. 
Umama wakhe wayesoloko emthungela iimpahla, emcocela kwaye emenzela 
yonke into ayifunayo. Wazivalela waba yinkomo edla yodwa. Ngo-2004 
umnini werestyu wamema uBao ukuba abe ngumamkeli wabathengi 
kangangeentsuku ezili-10. Ubukho bakhe batsalela abathengi abaninzi kule 
restyu. Wafakwa kwiGuinness World Records ngoJulayi ka-2005 kuba 
wayemogqitha uR. Charbib waseTunisia nge-0.2cm.  

UMHLATHI  5 
 

Nangona uBao edumile ehlabathini useyindoda 
ethobileyo:  'Ndifuna ukuphila ubomi 
obuqhelekileyo njengotata ngoku onama-94.' 
Unalo nebhinqa (intombi) ancuma nalo, 
nathemba ukuba uza kulitshata. 
 

 
 

UBao uhamba nesithandwa sakhe 
 

 
                   
 
        

[Sikhutshwe kwiBona kaFebruwari 2007 saze sahlelwa] 

  

 
 JONGA KUMHLATHI 1   
 
 1.1.1 UBao Xishun uneminyaka emingaphi?  (1) 
 
 1.1.2 Ubude bukaBao Xishun buyi-2.36m. Mde kakhulu. Khupha kwesi 

sicatshulwa isivakalisi esingqina oku. 
  

(1) 
 
 1.1.3 Yinyaniso okanye bubuxoki? UBao Xishun uyakwazi ukuzifumana 

iimpahla zakhe kuzo zonke iivenkile. Xhasa impendulo yakho. 
  

(2) 
 
 JONGA KUMHLATHI 2   
 
 1.1.4 Waqala nini uBao Xishun ukukhula ngokukhawuleza?  (1) 
 
 1.1.5 Yinyaniso okanye bubuxoki? Obu bude bukaBao benziwa kukugula 

kwakhe. Xhasa impendulo yakho.  
  

(2) 
 
 JONGA KUMHLATHI 3   
 
 1.1.6 UBao Xishun udibene phi nomqeqeshi weqela lebasketball?  (1) 
 
 1.1.7 Bekutheni ukuze umqeqeshi weqela lebasketball abonakalise 

umdla kuBao Xishun? 
  

(2) 
 
 1.1.8 UBao wadlala ibasketball iminyaka emingaphi?  (1) 
 
 1.1.9 Waziva njani uBao Xishun ngokudlalela elo qela lebasketball?  (1) 
 
 1.1.10 Chaza isizathu sokuba uBao ayeke ukudlala ibasketball. Wenze 

ntoni emva koko? 
  

(2) 

 JONGA KUMHLATHI 4   
 
 1.1.11 Umama kaBao wayesoloko emnceda njani? Nika zibe mbini.  (2) 
 
 1.1.12 Sithetha ukuthini esi sivakalisi: 'Waba yinkomo edla yodwa?' 

Khetha kwezi mpendulo zilandelayo: 
  

 
 
  A 

B 
C 

Wayengumntu othanda inkomo eyodwa. 
Wayengumntu othanda ukutya inyama yenkomo yodwa. 
Wayengumntu othanda ukuhlala nokwenza izinto yedwa. 

  
 
(1) 

 
 1.1.13 UBao wamnceda njani umnini werestyu?  (1) 
 
 JONGA KUMHLATHI 5   
 
 1.1.14 Yinyaniso okanye bubuxoki? Utata kaBao Xishun usaphila.  (1) 
 
 1.1.15 UBao yintoni enye ayinqwenelayo ebomini bakhe?   (1) 

ISICATSHULWA B:  OKUBONWAYO   
 
1.2 Jonga le khathuni, uze uphendule le mibuzo ilandelayo.   
 

 
[Ikhutshwe kwiBona kaMeyi 2004 yaze yahlelwa]  

 JONGA KWIBHLOKO 2   
 
 1.2.1 Leliphi eli lizwe ebendwendwele kulo uShoti?  (1) 
 
 JONGA KWIBHLOKO 3 KUNYE NEBHLOKO 4   
 
 1.2.2 UShoti uthi bammangalise njani abantu baseChina?   (1) 
 
 JONGA KWIBHLOKO 5   
 
 1.2.3 UShoti ucela uncedo eMajiteni. Nika amagama aMajita amabini 

avelileyo kwibhloko yesi-5. 
  

(2) 
 
 JONGA KWIBHLOKO 5 KUNYE NEBHLOKO 6   
 
 1.2.4 Yintoni le ifunwa nguShoti kula Majita?  (1) 
 
 1.2.5 UShoti uza kwenza ntoni ngale nto ayifuna eMajiteni?   (2) 
 
 JONGA KWIBHLOKO 7   
 
 1.2.6 Ingaba le nto icelwa nguShoti iwonwabisile okanye iwacaphukisile 

(iwenze umsindo) aMajita? Xhasa impendulo yakho.  
  

(2) 
 
 1.2.7 Ngokoluvo lukaShoti, zinjani iinkawu zaseMzantsi?  (1) 
 

AMANQAKU ECANDELO A:  30 

ICANDELO B:  ISISHWANKATHELO 
 
UMBUZO 2 

  

 
Funda esi sicatshulwa uze usishwankathele.     
 
1. 
 
 
 
 
2. 
 

Bhala izivakalisi ezisixhenxe okanye umhlathi onezivakalisi ezisixhenxe 
uthethe ngeengcebiso eziluncedo kuhambo olude ngololiwe. Isivakalisi 
ngasinye kwezi zisixhenxe masiquke icebiso (icebo) elinye malunga 
nokuthatha uhambo olude ngololiwe. Yenza ezakho izivakalisi ungakopi ngqo. 
 
Sebenzisa ulwimi olwamkelekileyo uze ushwankathele ngamagama 
angadlulanga kuma-50.  Bhala inani lamagama owasebenzisileyo.  

  
 
 
(7) 
 
 
(3) 

 
IINGCEBISO EZILUNCEDO KUHAMBO OLUDE NGOLOLIWE 

 

 
 

Okokuqala: Fumana umntu omthembileyo 
 
Phambi kokuba uthathe uhambo ngololiwe kufuneka ufumane umntu oza kugcina indlu 
yakho ngeli xesha uza kuba ungekho ekhaya. Lo mntu angagcina nezilwanyana zakho  
zasekhaya njengenja, intaka okanye ikati. Uze unike lo mntu inombolo yakho 
yeselulafowuni ukuze akufowunele xa kunokubakho ingxaki ekhaya. 
 
Okwesibini: Amatikiti ohambo 
 
Kubalulekile ukuba ubhukishe kwangethuba amatikiti kaloliwe kuba baninzi abantu 
abathatha uhambo olude ngololiwe. Ukubhukisha kwangethuba kungakunceda 
ufumane lula udidi lwamatikiti olufunayo.  
 
Okwesithathu: Ukufika esitishini 
 
Cela umhlobo okanye umqhubi weteksi akuse esitishini phambi kwexesha ukuze ube 
nexesha lokufumana amatikiti nokulayisha impahla yakho ungangxamanga. 
Akumnandanga ukufika emva kwexesha kuba ungashiywa nguloliwe. 

Okwesine:  Indawo yokulindela uloliwe 
 
Khumbula ukuba kungayingozi ukuhlala kufuphi neplatifomu kaloliwe ngeli lixa 
usalindileyo. Ngamanye amaxesha kukho amasela nootsotsi abathanda ukuhlutha 
iingxowa zabantu eplatifomini. Maninzi amagumbi okulinda kwizitishi zikaloliwe kwaye 
akhuselekile. Sebenzisa wona ke.  
 
Okwesihlanu:  Ikhompathimenti  
 
Kumnandi ukuba usapho lwakho lube nekhompathimenti oluza kulala kuyo. 
Kubalulekile ukuba uyitshixe ikhompathimenti nakulala ebusuku ukuze kungabikho 
mntu unokungena nilele. Impahla yakho iza kuhlala ikhuselekile ukuba wenza njalo. 
 
Okwesithandathu:  Umntu unokutya ntoni kuloliwe? 
 
Abahambi ngololiwe bayakwazi ukuthenga ukutya kwikhareji elithengisa ukutya kodwa 
ngamanye amaxesha ukutya okuthengiswa khona akukho semgangathweni. 
Khumbula ukuhamba nomphako okukutya okuthandwa lusapho lwakho.  
 
Okwesixhenxe:  Wakufika kwindawo oza kuhlala kuyo 
 
Kubalulekile ukwenza amalungiselelo okuba kubekho umntu oza kukulanda esitishini 
sikaloliwe akuse kwindawo oya kuyo. Kufuneka ube nayo inombolo yefowuni yalo mntu 
ukuze umazise ngexesha aza kufika ngalo uloliwe. 
 

 

  

 
AMANQAKU ECANDELO B:  10 

 
 
 
 
 
 
 
 
 
 



IsiXhosa Ulwimi Lwesibini Olongezelelweyo (SAL)/P1 10 DBE/Novemba 2012 
 NSC (Eastern Cape) 

Akuvumelekanga ukufotokopa eli phepha   Tyhila iphepha 

 
 
ICANDELO C:  ULWIMI 
 
UMBUZO 3 

  

 
3.1 Lungisa amagama akrwelelwe umgca ngaphantsi.   
 
 Ngenye imini intombi iye ezivenkileni ngenjongo ukuthenga (3.1.1) ilokhwe 

intsha (3.1.2). Ibone ilokhwe entle yabuza unovenkile ngexabiso layo. Intombi  
ivula (3.1.3) isipaji yanika unovenkile imali. Intombi ibulele kunovenkile 
unobubele (3.1.4). Bonke abantu bebeyithanda ilokhwe lentombi (3.1.5).  

  
 
 
(5) 

 
3.2 Bhala isikhombisi esihambelana nesivakalisi ngasinye kwezi zilandelayo. 

Khetha igama elifanelekileyo kula magama asebhokisini engezantsi. 
  

 
KHETHA KWEZI: 

A 
 
C 
 
E 
 
G 

aba 
 
la 
 
Obo 
 
eso 

B 
 

D 
 

F 
 

H 

ezi  
 
Lo 
 
Olu 
 
Oku 

  
 
 
 
 
 
 

 
 3.2.1 

 
3.2.2 
 
3.2.3 
 
3.2.4 
 
3.2.5 

... makhulu uyasinceda. 
 
... buhlanti bukhulu nyhani. 
 
Andikhange ndisitye ... sidudu. 
 
... sana luthanda inja. 
 
Utata akasoze athenge ... mahashe. 

 (1) 
 
(1) 
 
(1) 
 
(1) 
 
(1) 

 
3.3 Bhala ezi zivakalisi kwisinye.   
 
 Umzekelo: Abantwana babhala uvavanyo lwesiXhosa.   
 
 Impendulo: Umntwana ubhala uvavanyo lwesiXhosa. √   
 
 3.3.1 

 
3.3.2 
 
3.3.3 

Izinja ziyasikhusela. 
 
Iminenga iyatya. 
 
Oomalume bacula kamnandi. 

 (1) 
 
(1) 
 
(1) 

3.4 Yenza imibuzo eza kuhamba nezi mpendulo zilandelayo. Sebenzisa 

amagama akrwelelwe umgca ngaphantsi kwimibuzo yakho.  
  

 
 Umzekelo: Igama lam nguThandeka. 

 
Impendulo:    Ungubani igama lakho? √ 

  

 
 3.4.1 

 
3.4.2 
 
3.4.3 
 
3.4.4 
 
3.4.5 

Ifani yam nguShabalala. 
 
Sivela eMpuma Koloni. 
 
Le ntombi ifunda kwibanga leshumi. 
 
Imoto kamama inkulu. 
 
Ndidlala isoka ngoLwesibini. 

 (1) 
 
(1) 
 
(1) 
 
(1) 
 
(1) 

 
 
3.5 Tshatisa izivakalisi ezikuKHOLAM A nezivakalisi ezikuKHOLAM B. Bhala 

inombolo kunye nonobumba (A–E) ofanelekileyo.  
  

 
 KHOLAM A KHOLAM B   
 3.5.1 

 
 
3.5.2 
 
 
3.5.3 
 
 
3.5.4 
 
 
3.5.5 

Ndingasula ifestile, 
mhlekazi? 
 
Anjani ke amavili 
akho? 
 
Eli qatha lenyama 
liyimalini? 
 
Ufuna ingxowa 
engakanani? 
 
Ube nemini emnandi. 

A 
 

B 
 

C 
 

D 
 

E 

Bhuti, ingathi kum afuna umoya. 
 
Ndicela yona eyikhilogram. 
 
Hayi, zicocekile, enkosi. 
 
Liyi-R50. 
 
Nawe, usale kakuhle. 

  

    (5 x 1)  (5) 
 
3.6 Cwangcisa la magama ngokulandelelana njengokuba uza kuwafumana 

kwidikshinari (kwisichazi-magama) yesiXhosa. 
  

 
 Umzekelo:  ilitye, umzali, umakazi, isikolo, -baleka   
 
 Impendulo: (i) 

(ii) 
(iii) 
(iv) 
(v) 

-baleka 
(isi)kolo 
(u)makazi 
(ili)tye 
(um)zali 

  

 
 Umfazi, ubawomkhulu, isidudu, ubisi, isiduko  (5) 
 



IsiXhosa Ulwimi Lwesibini Olongezelelweyo (SAL)/P1 12 DBE/Novemba 2012 
 NSC (Eastern Cape) 

Akuvumelekanga ukufotokopa eli phepha   Tyhila iphepha 

 
 
3.7 Bhala ezi zivakalisi zibe kwixesha elibhalwe kwizibiyeli ecaleni kwesivakalisi 

ngasinye kwezi zilandelayo. 
  

 
 3.7.1 

 
3.7.2 
 
3.7.3 
 
3.7.4 
 
3.7.5 

UNomsa ubasa umlilo namhlanje. (ixesha elizayo) 
 
Iindwendwe zafika. (ixesha elidlulileyo) 
 
Abafundi babaliselwe intsomi ngumakhulu. (ixesha ebelidlula) 
 
Ihashe liza kubaleka elwandle. (ixesha elalidlula) 
 
UFezeka uyafunda. (ixesha eladlulayo) 

 (1) 
 
(1) 
 
(1) 
 
(1) 
 
(1) 

 
3.8 Jonga iinkqubo eziza kusasazwa kwiSABC 1 kunye neSABC 2 uphendule 

imibuzo. 
  

 

 

 SABC 1 
ULWESITHATHU NOVEMBA 14 

2012 

 SABC 2 
ULWESITHATHU NOVEMBA 14 

2012 

  

17:30 
18:00 
18:30 
19:00 
19:30 
20:00 
 
 
20:30 
21:00 
22:00 
23:00 
00:00 
00:30 

Iindaba: Siswati/Ndebele 
UJozi – Moving the City 
U-The Bold and the Beautiful 
U-Real Goboza 
Iindaba: Xhosa 
U-Generations: UKhethiwe 
wothuswa yinto ayinikwa 
nguRuby. 
U-Soul City 
U-My World 
U-The Unit 
U-In Your Defence 
U-Judge Joe Brown 
U-Music Lounge 

17:30 
18:00 
18:30 

 
 
 
 

19:00 
19:30 
20:30 
21:00 

 
 
 

21:30 
 
21:34 
22:00 

Iindaba: Tsonga/Venda 
U-Ngula YaVutivi 
U-7de Laan: UKabalo uye 
kulungisa iinwele esaluni kodwa le 
nto ayimonwabisi uZinzi. UVince 
noBonitha babuyile kwiholide yabo 
yomtshato. 
Iindaba: IsiAfrikaans. 
U-Riemvasmaak 
Iindaba: Sotho/Setswana/Sepedi 
U-Muvhango: UKK woyika ukuya 
entolongweni ukanti uRanthumeng 
akakwazi kukhetha phakathi 
kukaAgnes noMeiki. 
U-Powerball: Umboniso 
wokungcakaza 
UKenako 
Ezemidlalo 

  
 

 

 
 3.8.1 

 
 
3.8.2 
 
3.8.3 
 
3.8.4 
 
 
3.8.5 
 
3.8.6 

Iindaba zesiXhosa ziza kusasazwa ngabani ixesha 
ngoLwesithathu? 
 
Iindaba zesiAfrikaans zisasazwa kweyiphi itshaneli kuSABC? 
 
Umntu othanda imidlalo angayibukela nini? 
 
Yeyiphi inkqubo eza kuboniswa phambi kukaThe Bold and the 
Beautiful kuSABC 1? 
 
Inkqubo uSoul City iza kuthatha imizuzu emingaphi? 
 
Iindaba eziboniswa kuSABC 2 ngo-20:30 zilandelwa yeyiphi 
inkqubo? 

  
(1) 
 
(1) 
 
(1) 
 
 
(1) 
 
(1) 
 
 
(1) 

3.9 Jonga kulo mzekelo uze uphendule umbuzo olandelayo.   
 
 Umzekelo:    'Sithanda ukutya okumnandi,' batshilo abantwana. 

 
Impendulo:    Abantwana bathe √ bathanda ukutya okumnandi. √ 

  

 
 3.9.1 

 
3.9.2 

'Ndiza kutyala imifuno apha,' utshilo uLulamile. 
 
'Ndifuna ukuthenga inyama evenkileni,' itshilo intombi. 

 (2) 
 
(2) 

 
3.10 Khetha amagama afanelekileyo kwibhokisi engezantsi uzalise izikhewu 

kwisivakalisi ngasinye. 
  

 
 3.10.1 

 
 
3.10.2 

Umfundi ogezayo obekhwele phezu kwetafile utyibilike wawa. 
Utitshala akamsizeli, uthe ..., mfundi!  
 
Umfundi ugilwe ngomnye umfundi epasejini. Umfundi ucela uxolo 
athi ...! Khange ndikubone. 

  
(1) 
 
 
(1) 

 

  Ungafi torho!                Tshotsho!               Gqi!              Kuhle!   
 
4.1 Yakha izibizo ngokusebenzisa ezi zenzi zilandelayo.  

 
Umzekelo:      -dlala       = umdlalo/umdlali/imidlalo/abadlali.√ 

  

 
 4.1.1 

 
4.1.2 
 
4.1.3 

-zoba 
 
-phendula 
 
-thetha 

 (1) 
 
(1) 
 
(1) 

 
4.2 Bhala igama elikwizibiyeli kwezi zivakalisi zilandelayo libe kwisalathandawo. 

Bhala igama kuphela. 
 
Umzekelo: Intombi ihamba ngeenyawo (igadi). 
Impendulo:    egadini. √ 

  

 
 4.2.1 

 
4.2.2 
 
4.2.3 

Imbongi ifike kakuhle (isikolo) sethu. 
 
Siza kudibana (indlela). 
 
Isela likhwele (uphahla) lwethu. 

 (1) 
 
(1) 
 
(1) 

 
4.3 Phinda ubhale ezi zivakalisi zibe kwimo elandulayo. 

 
Umzekelo:      Inja yam iluma abantu. 
Impendulo:     Inja yam ayilumi bantu.√ 

  

 
 4.3.1 

 
4.3.2 
 
4.3.3 

Ijaji ithethile. 
 
Iintombi bezixhentsa epatini. 
 
Umalume wacula kakuhle. 

 (1) 
 
(1) 
 
(2) 

4.4 Jonga kule mifanekiso ufunde izivakalisi. Khetha ibhokisi ehambelana 

nesivakalisi ngasinye. Bhala inombolo kuphela. 
  

  
 

 

  

 
 4.4.1 

 
4.4.2 
 
4.4.3 

Inkwenkwe inde kunentombi kodwa imfutshane kunotata. 
 
Inkwenkwe notata bayalingana ngobude kodwa bade kunentombi. 
 
Inkwenkwe inde kakhulu kunabanye ababini. 

 (1) 
 
(1) 
 
(1) 

 
4.5 Jonga kwezi zaziso ubhale umyalelo ohambelana nesaziso ngasinye.   
 
  

 
 
Umzekelo: 
 
 
 
Impendulo: 

 
 
 
Lahla inkunkuma emgqomeni! √ 

  

 
  

 
 
4.5.1 
 
 
 
 
4.5.2 
 
 

 
 
 

 

  
 
 
 
 
(1) 
 
 
 
 
 
 
(1) 

ICANDELO D:  UNCWADI 
 
IMIYALELO NENGCACISO 

  

 
• Khetha incwadi ENYE kuphela uze uphendule imibuzo yale ncwadi uyikhethileyo. 
• Ukuba ukhetha Umzali wolahleko uze uphendule UMBUZO 5. 
• Ukuba ukhetha Amathunzi Obomi uze uphendule UMBUZO 6. 

  

 
UMBUZO 5:  UMZALI WOLAHLEKO – GB Sinxo   
 
5.1 Funda esi sicatshulwa uze uphendule imibuzo elandelayo.   
 
 Kwaphela ukutya ebantwini emva kwexeshana elifutshane. Baqala ke ngoku 

bathengisa iinkukhu namaqanda. Wazithenga kakhulu ezi zinto uNdimeni.  
UNdimeni yena wazithengisa, nangona ezinye wazifuyayo. Wakha indlu 
enkulu yeenkukhu. Bamhleba abantu besithi uliLawu, kuba endaweni 
yokwakha ubuhlanti usuka akhe indlu yeenkukhu.  Waqhuba yena uNdimeni, 
akabahoya. Nalapha ezinkukhwini umLungu wevenkile wabaqhatha abantu. 
UNdimeni yena ngoku wayesaziwa ngabeLungu bezinye iidolophu, 
komaDike, iBhayi njalo njalo. Wayehamba kwezi dolophu ke, ethengisa.  
Wayefumana imali eninzi ngoku. Nabantu bamana ngoku besithi, 'Tyhini, 
madoda, liyaqhuba eli Lawu.' 

  

 
 5.1.1 

 
 
5.1.2 
 
5.1.3 

Kwakutheni ukuze abantu bamhlebe uNdimeni ngokwakha kwakhe 
indlu yeenkukhu? 
 
UNdimeni wayifumana njani imali eninzi yokuthengisa iinkukhu? 
 
Chaza ukuba uNdimeni wayenza njani isepha? 

  
(2) 
 
(2) 
 
(2) 

 
5.2 Ngeli xesha impilo kaMenzile yayimbi kakhulu. Kaloku, njengoko sesitshilo 

waye engumntu onesifo sentliziyo. Ngoku wayesel' ekhangeleka mdala 
kuneminyaka yakhe. Wakhathazwa kakhulu zizimo zabantwana bakhe.  
UNdopho wayefe ehleli eBhayi; uLiziwe wayerhuqe uTholibhadi wamsa 
eRhawutini emahlula nosizana olungunina; uNdimeni, umntwana wakhe 
owayenesimilo, wayekude naye ngenxa yokungafunwa nguNojaji. UWeziwe, 
intombi yakhe encinane, wayethe shwaka eMonti, engabhali, engabuyi.  Kuyo 
loo meko uMenzile wayengenamthuthuzeli, kuba uNojaji wayengekajiki 
kwisimo sakhe. 

  

 
 5.2.1 

 
5.2.2 
 
 
5.2.3 

Impilo kaMenzile yayimbi.  Sesiphi esi sifo wayenaso? 
 
Kwakutheni ukuze angabi namthuthuzeli uMenzile? Chaza 
ngokufutshane. 
 
UWeziwe uzalana njani noMenzile? 

 (1) 
 
 
(2) 
 
(1) 

 
 5.2.4 

 
5.2.5 

Yintoni le yafika kuMenzile ivela eMonti? 
 
Chaza ngokufutshane iindaba zale nto uyibhale kumbuzo 5.2.4 
ngasentla. 

 (1) 
 
 
(2) 

5.3 Ngelo xesha uNdopho akakwazi nokuthini, utyokololo nje, amehlo avaleke 

mba. Emzuzwini athi balulu loo mehlo, ajonga-jonge apha endlwini. Adibana 
nakanina. Bajongana isidala kungekho uthethayo. Ekugqibeleni kwathetha 
uNojaji wathi, 'Ndopho! Ndopho, sana lwam akundazi na?' 
 
UNdopho wakhala wathi, 'O-o-o! Ungulaa mfazi wandibulalayo? Wandibulala 
ngobubele. Ewe nam ndonile, kodwa nguwe umzali wolahleko.' Watsho 
waphuma umphefumlo kuNdopho. 
 
UNojaji yena wakhala wathi, 'Owu, abantwana bam! Inene ndim umzali 
wolahleko.' 

  

 
 5.3.1 

 
 
5.3.2 
 

Nika isizathu sokuba uNdopho athi uNojaji wayengumzali 
wolahleko? 
 
Wena mfundi, uyavumelana noluvo lokuba uNojaji wayengumzali 
wolahleko? Kutheni usitsho? 

  
(2) 
 
 
(2) 

 
 5.3.3 

 
5.3.4 

UNdopho wabulawa ngubani eBhayi? Kwakutheni ukuze abulawe? 
 
Isimo sikaNojaji sajika njani emva kokubhubha kukaMenzile? 

 (2) 
 
(1) 
[20] 

 
OKANYE 

 
UMBUZO 6:  AMATHUNZI OBOMI – JJR Jolobe   
 
6.1 Funda esi sicatshulwa uphendule imibuzo.   
 
 UMaDlomo: 

 
UTitshala: 
 
 
 
 
UMaDlomo: 
 
 
UTitshala: 

Injani enkulu yona? 
 
Hayi nayo iqhuba kakuhle koko ngumfo olwa futhi.  
Isikhwasilima kuyo kukuthanda ukunconywa, ukuhamba 
nesininzi nokuba senza okuhle okanye okubi. Mhlawumbi yobe 
izoyise ezi ndawo yakukhula ngaphezulwana. 
 
Sesithembe wena, titshala, ukuba usiqeqeshele aba bantwana 
bethu. 
 
Kodwa ke amandla amakhulu oqeqesho asekhaya kuba kaloku 
ixesha elikhulu balichitha nani apha emakhaya. UNgxaki 
akasayi esikolweni seCawa, Dlomo, kutheni? 

  

 
 6.1.1 

 
6.1.2 
 
 
6.1.3 
 
6.1.4 

UMaDlomo notitshala babethetha ngowuphi umntwana? 
 
Nika imizekelo yezinto ezintathu ezimbi azazisenziwa ngulo 
mntwana umbhale ku-6.1.1. 
 
Ezi zinto zimbi wayezenza lo mntwana wazifundiswa ngoobani? 
 
Nika igama lendawo azifundele kuyo izinto ezimbi lo mntwana. 

 (1) 
 
 
(3) 
 
(1) 
 
(1) 

 6.1.5 Emva kokubanjwa ngamapolisa wafumana isigwebo esinjani lo 

mntwana? 
  

(2) 
 
6.2 UMaDlomo: 

 
UThemba: 
 
 
UMaDlomo: 
 
UThemba: 
 
UMaDlomo: 
 
 
UThemba: 

(Sel'edekile etafileni) Masingene, bantwana bam, sitye. 
 
Mama, ikhubalo leli khaya akukhange utsho ukuthi mandize 
nalo. 
 
Ndenziwa kukuxakeka, mntwan 'am. Sesobulela xa siza kulala. 
 
Ndiya kuzifundela mna emva kokutya xa ungasifundeli, mama. 
 
Kulungile ke, sana ze wenjenjalo, utata wakho uya kuyithanda 
loo nto. 
 
Uyasibona, mama? 

  

 
 6.2.1 

 
 
6.2.2 

Chaza imeko yezidlo ababezifumana phambi kokusila utywala, 
kunye nemeko yezidlo emva kokuqala ukuthengisa utywala. 
 
Yintoni eli khubalo uThemba athetha ngalo? Uphi utata 
kaThemba? 

  
(2) 
 
 
(2) 

 
6.3 UThemba: 

 
UMaDlomo: 
 
 
 
 
UThemba: 

Wathini umantyi? 
 
Uthe makukhangelwe ezincwadini ukuba andizange ndibanjwe 
na ngaphambili kwesi senzo. Akufumanekanga nto ngakum.  
Kodwa abanye kuthe kwakukhangelwa kwafunyanwa 
seyilixesha lesibini nelesithathu bebanjwa. 
 
Wathini ke umantyi? 

  

 
 6.3.1 

 
6.3.2 

UMaDlomo wafumana isigwebo esinjani? 
 
UMaDlomo wadibana nomntu owamncedisayo ekufumaneni 
omnye umsebenzi. Khawuchaze lo mntu ngesivakalisi esinye 
okanye ngebinzana nje elinye. 

 (1) 
 
 
 
(1) 

 
 6.3.3 

 
 
6.3.4 

Ngowuphi lo msebenzi mtsha kaMaDlomo? Wayeza kufumana 
malini ngeveki? 
 
Chonga kwisicatshulwa izizathu ezibini zokuba uMaDlomo 
afumane isigwebo esincinci kunabanye. 

  
(2) 
 
 
(2) 

 
 6.3.5 Uyavumelana nento yokuba umntu oqalayo ukubanjwa afumane 

isigwebo esincinci? Xhasa impendulo yakho. 
  

(2) 
[20] 

 
AMANQAKU ECANDELO D: 

AMANQAKU EWONKE: 
 20 

120 

